14/12/2019

E shtuné, 14 dhjetor 2019 - Shenjtori i dités.
JEMI NE KRESHMEN E KRISHTLINDJES
(15 néntor - 24 dhjetor)

Déshmorét Filemoni, Ariani, Apolloni, Thirsi, Lefki, Kaliniku etj. Déshmor Ipati e 36
déshmorét.

- Déshmorét Thirsi, Lefki, Kaliniku -

Gjaté persekutimit té Deciusit (250), Kumbriku u dérgua si guvernator i Bitinisé pér
té torturuar dhe vraré té krishterét e qyteteve té Nikomedisé€, Nikeas dhe Qesarisé.
Njé fisnik i krishteré i Qesarisé, gé quhej Lefki, u zemérua aq shumé nga bémat e
pérgjakshme té guvernatorit, saqé i doli pérpara duke e qortuar me zé té larté: “ O
gen i pangopur, pér sa kohé do té derdhésh gjak si ujé duke vraré pa méshiré
dishepujt e Krishtit, ngagé déshiron gé ata t'u falen guréve dhe druréve sikur té



ishin perendi?”. Guvernatori, i térbuar nga guximi i tij, e rrahu derisa ia béri mishin
copa-copa. | egérsuar né kulm, urdhéroi xhelatét t'ia prisnin kokén.

Té tmerruar nga lajmi i martirizimit té Lefkit, té krishterét kérkuan té gjenin
mbrojtje népér shpella e male, pérvecg Thirsit, i cili shquhej pér triméri. Ai shkoi veté
pérpara tiranit dhe i kérkoi ta dégjonte né audiencé. Duke i folur me getési dhe i
bindur né ato cka thoshte, u pérpoq t'i tregonte se sa e démshme éshté pér njeréz
té pajisur me arsye gé té adhurojné krijesat pa arsye dhe elementet e natyrés. Ai u
mbéshtet né déshmité e Shkrimit té Shenjté, por e gjithé pérpjekja e tij shkoi kot né
kété rast. Kumbriku nuk donte as té dégjonte dhe as té arsyetonte, por i kérkoi gé
t'i bindej verbérisht vullnetit dhe urdhrit té perandorit. Thirsi, i lidhur koké e kémbeg,
iu dorézua egérsisé sé torturuesve. Ata e rrahén derisa u lodhén veté; i dérrmuan
brinjét; i nxorén jashté syté dhe i derdhén sipér trupit plumb té shkriré. Por
shenjtori géndronte i pamposhtur ndaj kétyre torturave, sepse mbrohej nga Hiri i
Peréndisé gé e rrethonte si njé parzmore e padukshme dhe madje i rrézoi edhe
idhujt gé ishin aty, me ané té lutjes sé tij. Kur e cuan né qgeli, u vizitua nga veté Zoti
Jisu Krisht gé i dha guxim dhe kurajé pér betején dhe e coi prané njé episkopi pér
té marré Pagézimin e shenjté, si pérgatitje pér Pagézimin e vérteté me gjakun e
martirizimit.

Thirsi u torturua edhe né Apamea kur mbérriti atje Silvani, zyrtar perandorak, i cili
po bénte njé udhétim pér té inspektuar krahinat e ndryshme, para té cilit Kumbriku
donte té shfaqte téré zellin e tij. Por pérséri shenjtori géndroi i palékundur né
pohimin e besés sé krishteré. Pér mé tepér u tha té 2 zyrtaréve se vdekja e tyre
ishte shumé e afért. Kjo gjé ndodhi dhe ata u zévendésuan nga njé i treté gé quhej
Babdus, i cili e hodhi Thirsin né det té& mbyllur né njé thes, por martiri i pamposhtur
u shpétua nga njé engjéll. Mé pas u mor nga Apamea dhe u cua né gytetin e tij té
lindjes, né Qesari, gé ta hidhnin né gropén e luanéve. Por edhe né kété rast
torturuesit e tij déshtuan, sepse luanét erdhén dhe nisén t'i Iépinin kémbét Thirsit e
té luanin rrotull tij.

Atéheré tirani e transferoi shenjtorin né njé qytet té vogél té Bitinis€, gé quhej
Apollonia, ku iu nénshtrua pérséri torturave. Njé prift idhujtar qé quhej Kalinik, duke
paré géndrueshmériné e shenjtorit dhe mrekullité qé kryheshin nga hiri i Peréndiség,
e kuptoi fuginé e madhe gé té krishterét e marrin nga Peréndia i Vetém, Krijuesi
dhe Zoti i té gjitha gjérave. Prandaj i doli pérpara guvernatorit dhe u tall me
kotésiné e kultit perandorak. Pér keté arsye, u arrestua dhe u dénua té vdiste
bashké me Thirsin. Kalinikut i prené kokén, ndérsa Thirsin, pasi e futén né njé kuti
té ngushté druri, e vrané duke e sharruar me ngadalé.

- Déshmorét Filemoni, Apolloni, Ariani -

Kur persekutimi i Dioklecianit né téré perandoriné (305) ishte né kulmin e tij, 37 té
krishteré nga qyteti i Tebés né Egjipt, midis tyre anagnosti Apollon, i burgosén né
Aleksandri dhe mé pas i nxorén pérpara guvernatorit Arian. Apolloni u frikésua
pérpara torturave, por njékohésisht nuk donte té mohonte besimin. Prandaj i kérkoi
njérit prej gardianéve, kitaristit Filemon, té vishte rrobat e tij dhe t'u sakrifikonte
idhujve né vend té tij, duke e shpérblyer pér kété me 4 monedha ari. Filemoni e
pranoi kété propozim, por né castin kur po vishte rrobat e Apollonit u mbulua nga
hiri dhe besoi te Krishti me gjithé zemér, késhtu qé nuk pranoi t'i ofronte sakrificé
né emér té Apollonit dhe vendosi té pohonte besimin e shenjté.

Ndérkohé guvernatori coi njeréz té thérrisnin Filemonin, pér té luajtur muzike
pérpara té burgosurve dhe t'u rikujtonte edhe njé heré kénagésité e késaj bote, gé
té detyroheshin té& mohonin besimin te Zoti. Filemoni né ato caste deklaroi me zé té
larté, né mes té amfiteatrit, se ai ishte kitaristi dhe se mohonte kultin e perandorit
dhe pohonte Krishtin Peréndi. Paganét u pérpogén ta bindnin se ai nuk kishte té
bénte me té krishterét, pasi nuk ishte i pagézuar dhe se nuk mund té quhej i
krishteré. Por vendosmeéria e Filemonit ishte e palékundur. Ai mori Pagézimin e
shenjté me njé mrekulli: béri té binte shi prej qgiellit vetém pérmbi até dhe, me ané
té lutjes sé tij, u konsumuan 4 monedhat e arta gé kishte marré prej Apollonit me
ané té njé zjarri té mistershém. Kjo ndodhi gé té mos ekzistonte edhe hija mé e
vogél e dyshimit mbi seriozitetin e konvertimit té tij né té krishteré.

Apolloni, i cili ishte strumbullari i téré késaj ndodhie, u thirr pérpara gjykatésit, ku
pohoi Krishtin me burréri dhe u bé gati té duronte té gjitha torturat. Ata i prene
kycet e kémbéve dhe e térhogén zvarré né téré qytetin. Ndérsa Filemonin e varén
né njé pemé ulliri dhe i gjuanin me shigjeta, por ato nuk e godisnin, edhe pse njéra
prej tyre i nxori syrin guvernatorit. Duke ndier dhembshuri pér te, Filemoni paratha
se pas vdekjes sé martiréve, ai do té rifitonte syrin, nése do ta férkonte me dhé
nga varri i tyre.

Dy shenjtoréve iu pre koka dhe késhtu ata patén njé fund té lavdishém. Jo shumé
kohé mé pas, Ariani fitoi shikimin, sipas asaj gé i kishte parathéné Filemoni dhe ai
pohoi besimin bashké me 4 truprojat e tij. Kur dégjoi pér pagézimin e tij,
Diokleciani i arrestoi té pesté dhe urdhéroi gé Ariani té lidhej koké e kémbé dhe té
hidhej né njé pus té thellé, me njé gur té réndé té lidhur né gafé. Pusi ishte
mbushur me dhé dhe perandori vuri fronin e tij pérmbi té, duke deklaruar me té



madhe: “ Tani do ta shikojmé nése Peréndia i tij do té vijé dhe do ta nxjerré até
prej pusit”. Por kur u kthye né pallat dhe hyri né dhomén e gjumit, ai pa gurin dhe
zinxhirét e Arianit té varur sipér shtratit té tij dhe shenjtorin gé po géndronte
shtriré mbi shtrojat. | tmerruar nga kjo pamje, tirani u térhoq né njé qoshe, por,
pasi e mblodhi veten, thirri rojat dhe i urdhéroi té flaknin magjistarin dhe 4 shokeét
e tij né det té futur brenda thaséve me réré.

Meqgé Peréndia donte g€ lipsanet e tyre t& mos humbisnin, Ai dérgoi njé delfin tée
madh pér té mbledhur thasét dhe pér t’i nxjerré né breg prané Aleksandrisé. Aty u
mblodhén nga shérbétorét besniké té Arianit, gé u lajméruan nga zotéria i tyre me
ané té njé éndrre dhe u sollén me triumf té madh né Antinoe.

